ГОВЬСҮМБЭР АЙМГИЙН САНХҮҮГИЙН ХЯНАЛТ, ДОТООД 
АУДИТЫН АЛБАНЫ 2024 ОНЫ ЭХНИЙ ХАГАС 
ЖИЛИЙН АЖЛЫН ТАЙЛАН
2024 оны 07 дугаар сарын 08-ны өдөр.
НЭГ. ЕРӨНХИЙ МЭДЭЭЛЭЛ
Манай байгууллага нь 2024 онд Үндэсний хөгжлийн цогц бодлого, Засгийн газрын үйл ажиллагааны хөтөлбөр, түүнийг хэрэгжүүлэх арга хэмжээний төлөвлөгөө, үндэсний хөтөлбөр, эдийн засаг нийгмийг хөгжүүлэх үндсэн чиглэл аймгийн Засаг даргын үйл ажиллагааны хөтөлбөрт тусгагдсан зорилтуудыг төлөвлөгөөндөө тусган санхүүгийн хяналт, дотоод аудитын чиглэлээр холбогдох хууль, тогтоомж, стандарт, дүрэм журмын мөрдөлтөд хяналт тавьж илэрсэн зөрчил дутагдлыг арилгуулах, үнэлэлт дүгнэлт өгөх, цаашид авах арга хэмжээний санал хүргүүлэх, мэргэжил арга зүйн туслалцаа үзүүлэхэд гол үйл ажиллагаагаа чиглүүлэн ажиллаж байна. Төсвийн хяналт, эрсдэлийн удирдлагын газраас өгсөн чиглэл болон аймгийн Засаг даргатай байгуулсан гүйцэтгэлийн төлөвлөгөөнд тулгуурлан ажлын төлөвлөгөөгөө жил, улирал, сараар төлөвлөн хийж биелэлтэд нь хяналт тавин ажиллаж байна. Тайлант хугацаанд Удирдлагын академиас зохион байгуулсан “Төрийн албан хаагчийн мэргэшүүлэх дунд хугацааны сургалт”, “Мэргэшсэн дотоод аудитор бэлтгэх сургалт”, аймаг орон нутгаас зохион байгуулсан сургалтууд болон цахим сургалтуудад тухай бүр нь бүрэн хамрагдсан. Тайлант хугацаанд ажлын байран дахь сургалт-5, мэргэшүүлэх сургалт-3, цахим сургалт-5, танхим-7 нийт 20 сургалтанд 100 хувь хамрагдсан. Мөн Төрийн албаны зөвлөлөөс зохион байгуулдаг 7:4:10 арга зүйн сургалтад 7 хоног бүрийн Пүрэв гарагт байгууллагын бүх албан хаагч хамрагдаж байна. Мөн байгууллагын 5 албан хаагч  дунд шатны 7 хоногийн танхимын болон Засгийн газрын Хэрэг эрхлэх газраас “Төрийн албан хаагчийг сургах тогтолцоог сайжруулах” ажлын хүрээнд зохион байгуулсан  “Монгол бичгийн анхан, дунд, ахисан түвшний 3 модультай цахим  сургалтад хамруулан шалгалт өгч үнэмлэх авсан. 
Дотоод аудитад хамрагдсан 2 байгууллагын хүсэлтээр 6 албан хаагчдад “Эрсдэлд суурилсан дотоод аудит”-ын талаар сургалтыг ажлын байранд нь хийсэн. 
Мөн “Шилэн дансны тухай” хуулийн хэрэгжилтээр 2024.01.11, 2024.03.06-ны өдрүүдэд нийт 37 албан хаагчийг хамруулан сургалт зохион байгуулсан.
Тайлант хугацаанд дотоод аудит болон санхүүгийн хяналтын чиглэлээр 13 хяналт шалгалт төлөвлөснөөс 8 хяналт шалгалт хийж давхардсан тоогоор 13 байгууллагын 51 албан хаагчдад зөвлөн туслах үйлчигилгээг хүргэж ажиллалаа.
ХОЁР.САЛБАРЫН ХУУЛЬ ТОГТООМЖИЙН ХЭРЭГЖИЛТ, САНХҮҮГИЙН ХЯНАЛТ ШАЛГАЛТЫН ЧИГЛЭЛЭЭР ИЛЭРСЭН АСУУДЛУУД
2.1 Санхүүгийн хяналт шалгалт:
Тайлант хугацаанд 5 хяналт шалгалт төлөвлөснөөс 2 хяналт шалгалт хийж 3 хяналт шалгалт хийгдэж байна. Шалгалтын явц 50-80 хувьтай үргэлжилж байна. Шалгалтаар 20.930,7 мянган төгрөгийн зөрчил илрүүлснээс 19.930,7 мянган төгрөгийн зөрчлийг арилгуулахаар улсын ахлах байцаагчийн хугацаатай албан шаардлага хүргүүлсэн. Албан шаардлагын биелэлт 100 хувь.  Дээрх байгууллагуудад хяналт шалгалт хийхдээ холбогдох хууль тогтоомж болон тэдгээрт нийцүүлэн гаргасан ЗГ-ын тогтоол, тушаал, шийдвэр, заавар журмуудын хэрэгжилтийг шалгав. Шалгалтаар ихэвчлэн “Төсвийн тухай хууль”, “Нягтлан бодох бүртгэлийн тухай хууль”, “Төрийн болон орон нутгийн өмчийн тухай” хуулиуд болон Засгийн газрын тогтоол, Сангийн сайдын тушаалууд зөрчигдсөн байна. Тайлант хугацаанд хийгдсэн хяналт шалгалтыг УМСанд тухай бүр нь оруулсан.
Тайлант хугацаанд дотоод аудитын хорооны хурлыг 1 удаа зохион байгуулж хуралдуулсан.
2.2. Дотоод аудит: 
Тайлант хугацаанд дотоод аудитын чиглэлээр 8 хяналт шалгалт төлөвлөснөөс 6 хийж 2 хяналт шалгалт хийгдэж байна. Шалгалтын явц 60-80 хувьтай. Эрсдэлийг тодорхойлох зорилгоор шалгалтад хамрагдсан 6 байгууллагад урьдчилсан эрсдлийн үнэлгээ хийсэн. Нийт 32 урьдчилсан эрсдэл үнэлсэнээс 21-г нь их эрсдэл гэж үзэн тэр хүрээнд хяналт шалгалтыг хийсэн. Шалгалтаар өндөр эрсдэлтэй 2, дунд эрсдэлтэй 4 байгууллага үнэлэгдсэн. Нийт дотоод аудитад хамрагдсан байгууллагуудын 66.7 хувь нь дунд эрсдэлтэй үнэлэгдсэн. Тайлант хугагцаанд хийгдсэн бүх хяналт шалгалтыг тухай бүр нь Удирдлага мэдээллийн системд оруулсан.
2.3  Төлөвлөгөөт бус хяналт, шалгалт:
Тайлант хугацаанд төлөвлөгөөт бус хяналт шалгалт хийгдээгүй.

Хяналт, шалгалтаар илэрч буй зөрчил дутагдлаас авч үзвэл:
Тухайн тайлант хугацаанд хийгдсэн хяналт шалгалтаас үзэхэд нийтлэг дараахь зөрчлүүд илэрлээ. Үүнд:
· Байгууллагын дотоод хяналтын нэгжийн үйл ажиллагааны хувьд зарим байгууллага нь огт хийдэггүй, хийсэн байгууллага нь шаардлага хангахгүй байна. /ЗГ-ын 311 дүгээр тогтоол /
· Нягтлан бодох бүртгэлийн тухай хуулийн 13 дугаар зүйлийн хэрэгжилт хангалтгүй байна.
2.4  Шилэн дансны хяналт шалгалт:
Манай байгууллагаас Шилэн дансны тухай хуулийн 8 дугаар зүйлийн 8.2-т заасны дагуу аймгийн төсөвт болон орон нутгийн өмчит байгууллагуудын шилэн дансны цахим хуудсанд байнгын хяналт тавьж ажилладаг. Шилэн дансны тухай хуулийн хэрэгжилтийг ханган ажиллах зорилгоор орон нутгийн төсөвт байгууллагууд, ОНӨААҮГ, сан, орон нутгаас тогтмол авч буй сургууль, цэцэрлэгүүд гэсэн нийт 50 байгууллагын шилэн дансны цахим хуудсанд хяналт шалгалтыг сар бүр тогтмол хийж байна. Тайлант хугацаанд нийт 24 байгууллагын шилэн дансны хуулийн хэрэгжилтийг нэг бүрчлэн хянан шалгалаа.  Шилэн дансны тухай хуулийн хэрэгжилт дунджаар 98.1 хувь байна. 2024 оны 1-2 дугаар улирлын  шилэн дансны тайлан илгээлт 100 хувь. Шилэн дансны цахим хуудсанд мэдээлэл дутуу буюу зөрүүтэй илэрхийлсэн давхардсан тоогоор 11 байгууллагуудад 21.368.445,0 мянган төгрөгийн 19 зөрчлийг арилгуулахаар хугацаатай албан бичиг хүргүүлэн биелэлтийг нь хангуулан ажиллалаа. 
Мөн байгууллагуудын шилэн дансны мэдээ оруулалтыг тогтмол хянаж байх үүднээс ил тодын самбар ажиллуулж байна. 
Шилэн дансны хуулийн хэрэгжилтийг шалгахад илэрч буй нийтлэг зөрчлүүд:
· Төсвийн хэтрэлт хэмнэлтийн тайлбар бичдэггүй /ШДТХуулийн 6.3.3 заалт/
· Байгууллагын батлагдсан орон тоонд орсон өөрчлөлтийг буруу илэрхийлдэг
· Байгууллагын батлагдсан төсөвт орсон нэмэлт өөрчлөлт цэсийг буруу илэрхийлдэг.
· Цалингийн зардлаас бусад таван сая төгрөгөөс дээш үнийн дүн бүхий орлого, зарлагын мөнгөн гүйлгээ дутуу илэрхийлдэг
· Бонд, зээл, өрийн бичиг, баталгаа, түүнтэй адилтгах санхүүгийн бусад хэрэгсэл, төр хувийн хэвшлийн түншлэлийн гэрээ, концесс, төсөв, өмч, хөрөнгө, мөнгө зарцуулах, өр, авлага үүсгэсэн аливаа шийдвэрийг дутуу оруулдаг
ГУРАВ. УДИРДЛАГА ЗОХИОН БАЙГУУЛАЛТ.
Сар бүр ажлын төлөвлөгөө гарган байгууллагын даргаар батлуулан төлөвлөгөөний дагуу ажилладаг. Байгууллагын ил тод байдал болон мэдээ мэдээллийг олон нийтэд ил тод нээлттэй байлгах үүднээс байгууллагын цахим хуудас болон мэдээллийн самбараа тогтмол шинэчилдэг. Удирдах ажилтны шуурхай зөвлөгөөнд 14 хоног дутам сууж орон нутагт хийгдэж байгаа цаг үеийн ажлуудын талаарх мэдээллийг тогтмол авдаг. Мөн шилэн дансны тухай хуулийн хэрэгжилтэнд хяналт тавьж ажиллахаас гадна сар бүрийн 15-нд аймгийн Засаг дарга, аймгийн ИТХурал болон Санхүү, төрийн сангийн хэлтсийг мэдээллээр ханган ажиллаж байна. Байгууллагаас төлөвлөгөөт болон төлөвлөгөөт бусаар хийгдсэн хяналт шалгалтын баримтуудыг бүрэн удирдлага мэдээллийн системд оруулсан. Байгууллагын мэдээ тайланг тогтмол цаг хугацаанд нь тайлагнаж холбогдох газарт нь бүрэн хүргүүлж хэвшсэн. 
ДӨРӨВ. ТӨСӨВ САНХҮҮГИЙН ҮЙЛ АЖИЛЛАГАА.
Тайлант хугацаанд 310.000,0 мянган төгрөгийн төсөвтэй 7 орон тоотой ажиллахаас тайлант хугацаанд 5 орон тоотойгоор ажилласан. Нэг санхүүгийн хяналт шалгалтын улсын байцаагч жирэмсэн амаржсаны амралттай, 1 байцаагчийн орон тоо дутуу ажилласан. Тайлант хугацаанд санхүүгийн хяналт шалгалтын чиглэлээр 1 аудитор ажилласан. Байгууллагын төсвийн сахилга батыг сайжруулах үүднээс төсвийг зориулалтын дагуу батлагдсан төсвийн хүрээнд зарцуулсан. Тайлант хугацаанд өр авлага үүсгээгүй. Төсөв, санхүүгийн тайланг тогтмол цаг хугацаанд нь тайлагнаж холбогдох газарт нь бүрэн хүргүүлсэн. 
ТАВ. БУСАД МЭДЭЭЛЭЛ
Төрийн албан хаагчдын мэдлэг чадварыг дээшлүүлэх, нийгмийн баталгааг хангах арга хэмжээний хүрээнд төлөвлөгөө гарган ажлын байран дахь сургалт-5, мэргэшүүлэх сургалт-3, цахим сургалт-5, танхим-7 нийт 20 сургалтанд ажилчдыг 100 хувь хамруулсан. Мөн төрийн албан хаагчдыг тогтвор суурьшилтай ажиллуулах хүрээнд 2 албан хаагчийг мэргэшсэн дотоод аудиторын сургалтад, 1 албан хаагчийг удирдлагын академийн ахлах түшмэлийн мэргэшүүлэх сургалтад тус тус хамруулсан. 
Тайлант хугацаанд ажилчдын ажиллах нөхцөл, нийгмийн баталгааг хангах үүднээс өрөө тасалгааны тохижилтыг сайжруулах, тэтгэмж, тусламж үзүүлэхэд 14,4 сая төгрөгийг зарцуулсан. “ТЭР БУМ МОД” үндэсний хөдөлгөөний хүрээнд тайлант онд нийт 20 мод тарьсан.  Мөн Аз жаргалын индекс–бүтээгч” авилгагүй төрийн албан хаагч би”  аяныг зохион байгуулсан. Тус аянд 16 байгууллагын 59 төрийн албан хаагч хамрагдсан.
ЗУРГАА. ДҮГНЭЛТ
Санхүүгийн хяналт, дотоод аудитын алба нь санхүүгийн холбогдолтой хууль тогтоомжийн хэрэгжилтийг хангуулах, үйл ажиллагаа нь хуульд нийцэж байгаа эсэхэд байнгын хяналт тавьж ажилладаг. Тайлант хугацаанд ажилчдын ажиллах нөхцөл, нийгмийн баталгааг тодорхой түвшинд хангаж ажилласан бөгөөд ажилчдын мэдлэг чадвараа дээлшүүлэх тал дээр сургалтад хамруулахад онцгой анхааран ажилласан. 
ДОЛОО.САНАЛ
Манай байгууллагын хувьд ажлын онцлогоос шалтгаалан явж хийх хяналт шалгалтууд их тул байгууллагын авто машин байхгүй хувийн машин хөлсөж явдаг. Тиймээс байгууллагад авто машинтай болох тал дээр дэмжлэг туслалцаа үзүүлнэ үү. 

    ТАЙЛАН БИЧСЭН:
ДАРГА                               Н.АЛТАНЦЭЦЭГ
Илэрсэн зөрчил

Илэрсэн зөрчил	
2020 он 	2021 он  	2022 он	2023 он	2024 он  	827143.8	726132.5	505472.6	5236610.9000000004	19930.7	

Актын барагдуулалт

Тогтоосон	2020	2021	2022	2023	2024	34605.300000000003	60307	18251.599999999999	66232.600000000006	0	Барагдуулсан	2020	2021	2022	2023	2024	24501.9	45917.9	15174.6	53306.9	5859.6	



3

